
CLASE ELEMENTO: Arquitectura TIPOLOXÍA: Civil VISITA 6
DENOMINACIÓN DO BEN: Acueducto do Bravo
TITULARIDADE: Pública UBICACIÓN: Gondomar (San Bieito)/Bravo
CONTORNO: Localizado no barrio do Bravo, sobre as augas do río Zamáns, formando parte da canle 
de regadío, que une o seu inicio (Vilaza) coas terras de Baludio (Mañufe), próximo aos IES Terra de 
Turonio e IES Auga da Laxe. Na actualidade baixo unha ponte da Circunvalación de Gondomar e fóra 
de servizo.

DESCRICIÓN:
          Tendo en conta a inscrición existente nunha rocha, próxima ao seu percorrido, poderiamos estar 
ante unha construcción do século XVII: “LA JUAN PSE ANO DE 1696” (Hoxe ilexible)
          Trátase dunha construccion de trazado curvilíneo, realizada en cantería de granito, con sillería 
de labra tosca para as doelas e pilastras, mentres que os macizos presentan cachotería. A canle é de 
sección en U, enlousado o seu fondo.
          O alzado do acueducto amosa unha plataforma horizontal, salvando o desnivel do terreno, 
dando lugar a cinco vans: os centrais son arqueados (medio punto) e os extremos alintelados, con 
arcos conopiais de tres puntos, constituíndo estés o elemento máis peculiar da construcción. Os ocos 
extremos teñen forma de gabias para salvar as enchentas do inverno.


